
GOUVÈNÈ HOCHUL ANONSE EKSPANSYON PWOGRAM OPÒTINITE EDIKATIF 
NAN KOLÈJ KOMINOTÈ KONTE CAYUGA, CORNING, ROCKLAND AK TOMPKINS 

CORTLAND  
  

Ogmantasyon 5.2 milyon dola anplis nan Bidjè Eta Ane Fiskal 2023 pou ajoute 
kanpis siplemantè ak ouvri 1,000 plas anplis pou etidyan yo  

   
  
Gouvènè Kathy Hochul te anonse jodi a ekspansyon Pwogram Opòtinite Edikatif 
(Educational Opportunity Program, EOP) SUNY ki chanje lavi pou ajoute kat kanpis 
SUNY siplemantè: Cayuga County Community College, Corning Community College, 
Rockland Community College, ak Tompkins Cortland Community College. Sa ogmante 
kantite kanpis total yo nan 54, avèk travay k ap kontinye asire chak kanpis bay aksè 
nan resous akademik, oryantasyon ak èd finansye EOP.  
  
"Aksè nan edikasyon siperyè aksesib fè yon gwo diferans nan lavi fiti lidè nou yo", 
Gouvènè Hochul te deklare. "Nan elaji Pwogram Opòtinite Edikatif la, n ap ede konbat 
inegalite nan sistèm edikasyon nou an ak bay chak Nouyòkè yon chans pou yo pouswiv 
edikasyon bon kalite".  
  
SUNY prevwa devlope pwogram nan plis avèk yon ogmantasyon siplemantè 5.2 milyon 
dola nan dènye Bidjè Eta Ane Fiskal 2023 ki te adopte a nan elaji nan lòt kanpis, ouvri 
1,000 plas anplis pou etidyan ki elijib yo epi ogmante prim èd finansye pou chak elèv 
EOP.  
  
Lidè Majorite Sena a, Andrea Stewart-Cousins te deklare, "Pwogram Opòtinite 
Edikatif la ouvri pòt pou anpil etidyan premye jenerasyon, etidyan ki soti nan zòn 
defavorize epi bay zouti yo bezwen pou yo reyisi nan edikasyon siperyè, Mwen te fyè 
pou m travay avèk Gouvènè Hochul pou bay 5.2 milyon dola anplis nan bidjè ane sa 
pou sipòte ekspansyon kontinyèl pwogram lan nan kat nouvo kanpis kolèj kominotè ki 
pral kreye aksè pou 1,000 lòt etidyan. Mwen angaje pou m kontinye envesti nan sistèm 
edikasyon siperyè nou an nan Eta New York."  
Prezidan Asanble a Carl Heastie te deklare, “Depi lè mwen tounen Prezidan Asanble 
an 2015, Kòlèg mwen yo ak mwen menm nan Majorite Asanble a te batay san pran 
souf pou asire chak grenn Nouyòkè gen aksè nan edikasyon siperyè. Lè mwen te yon 
konseye AIM pou EOP, mwen te kapab wè dirèkteman fason EOP ouvri pòt pou 
edikasyon siperyè pou anpil etidyan nou yo nan ofri sipò akademik, finansye ak 



emosyonèl ki pèmèt yo pwospere. Ekspansyon sa asire plis Nouyòkè pral kapab viv 
opòtinite ki chanje lavi sa yo epi grenpe echèl ekonomik la".  
  
Chanselye Pwovizwa SUNY an, Deborah F. Stanley, te deklare, "Pandan apeprè 55 
ane, EOP te ede apeprè 80,000 Nouyòkè enskri nan yon kanpis SUNY; reyisi nan nivo 
akademik, sosyal ak pèsonèl pandan yo avèk nou; epi lè yo fini diplòm yo ap retounen 
nan kominote yo kote y ap ede ouvri pòt pou lòt yo. EOP yo se tankou fanmi sou kanpis 
nou yo epi, avèk envestisman Gouvènè Hochul la, Prezidan Asanble Heastie, Lidè 
Majorite Stewart-Cousins ak lejislatè eta yo, mwen kontan ke etidyan yo pral gen aksè 
nan kat kolèj kominotè siplemantè, k ap ede etidyan yo rekonèt ak reyalize pwòp 
potansyèl yo".  
  
Depi SUNY te anonse plan li pou elaji EOP a nan mwa oktòb 2021, sistèm nan te:  
  

• Etabli yon Fon Pèsistans Etidyan 2 milyon dola pou ede etidyan EOP yo ki nan pi 
gwo risk abandone akòz sikonstans finansye enprevizib pandan ane akademik 
la. Finansman ap varye ant 50 dola rive nan yon maksimòm 2,000 dola pou chak 
etidyan. Jiskaprezan, apeprè 1,000 etidyan te resevwa asistans.  

  

• Plis finansman pou etidyan EOP yo, ki ale nan konsèy akademik, èd finansye 
dirèk ak sipò akademik siplemantè—nan kanpis eta a jere, ki ogmante nan 2,800 
dola pou chak etidyan, ak fòmil finansman jeneral la nan pifò kolèj kominotè yo, 
ki ogmante nan 1,300 dola pou chak etidyan.  

  

• Double Pwogram Opòtinite Pre-Medikal SUNY an pou ajoute 23 nouvo etidyan 
pou pwogram ete 2022 k ap vini an. Envestisman an kouvri depans pou etidyan, 
sa gen ladan ansèyman, transpò epi chanm ak pansyon.  

  

• Te lanse Pwogram Anbasadè Etidyan EOP a avèk 21 anbasadè etidyan pou pi 
byen sipò etidyan EOP yo ak ede ranfòse efò rekritman yo nan angaje etidyan 
EOP yo nan rankontre etidyan potansyèl yo.  

  

• Te achte 890 laptòp pou diminye mank teknolojik pou nouvo etidyan yo, epi te 
anboche 15 konseye EOP anplis atravè SUNY pou ede etidyan EOP yo pandan 
y ap travay pou jwenn diplòm kolèj yo.  

  
Prezidan Cayuga Community College la, Doktè Brian Durant, te deklare, "Enpak 
Pwogram Opòtinite Edikatif la sou edikasyon siperyè ki aksesib se yon bagay nou pa ka 
refize. Atravè pwogram istorik sa, plizyè milye etidyan ki soti nan milye defavorize yo te 
pouswiv yon diplòm kolèj avèk bon sipò akademik ak finansye. Ekspansyon kontinyèl 
pwogram lan nan Cayuga ak lòt enstitisyon yo se yon rapèl angajman san pran souf 



SUNY pou asire aksè ekitab nan edikasyon siperyè. Nan non Cayuga Community 
College, nou apresye opòtinite pou ofri pwogram sa sou kanpis nou an epi pa ka tann 
pou wè siksè etidyan ki enskri nou yo".  
  
Prezidan Corning Community College, William Mullaney, te deklare, "Corning 
Community College trè eksite pou li rejwenn fanmi EOP SUNY an. Kapasite pou elaji 
pòte nou pou ankò plis etidyan ki ka pa te gen aksè ak yon edikasyon nan kolèj epi ba 
yo resous ak sèvis pou yo reyisi nan sant tout bagay n ap fè. Nou rekonesan anvè 
SUNY dèske li te envite nou nan pwogram sa ki vreman transfòme lavi".  
  
Vis Prezidan Rockland Community College pou Enskripsyon ak Jesyon Zafè 
Etidyan, Doktè Bart Grachan, te deklare, "Pwogram Opòtinite Edikatif Rockland 
Community College la pral bay aksè, sipò akademik ak asistans finansye siplemantè 
pou rann edikasyon siperyè posib pou 100 nouvo etidyan RCC ki gen gwo talan, men 
resous ki pa sifi, pou brize sik povrete jenerasyonèl ki te tradisyonèlman rann edikasyon 
siperyè pa aksesib pou kèk Nouyòkè. Sou baz gwo evalyasyon bezwen ak divèsite nan 
kominote Konte Rockland ak siksè RCC avèk pwojè similè tankou Sèvis Sipò Etidyan 
TRIO, EOP RCC a pral gen ladan yon konbinezon konsèy, oryantasyon, atelye ak sèvis 
anvan premye ane pou amelyore retansyon etidyan ak siksè pami etidyan yo ki 
demontre pwomès akademik men ke sikonstans lavi pa te pèmèt yo atenn tout 
potansyèl yo. Tout sèvis ke pwogram nan pral bay fèt pou amelyore retansyon ak siksè 
etidyan an".  
  
Vis Prezidan Asosye pou Zafè Etidyan ak Ofisye Prensipal Divèsite Tompkins 
Cortland Community, Seth A. Thompson, te deklare, "Nou eksite pou nou finalman 
kapab ofri Pwogram Opòtinite Edikatif la nan Tompkins Cortland Community College. 
Kòm yon kanpis, nou vize aliyen pwogram nou ofri yo avèk modèl siksè pwouve yo, 
tankou EOP. Kidonk, nou konnen EOP pral benefisye etidyan ki enskri yo epi pote valè 
pou etidyan yo ki transfere apre gradyasyon. An final, EOP pèmèt nou konstwi sou 
istwa misyon nou pou sèvi tout etidyan yo".  
  
Depi kreyasyon li an 1967, EOP te bay aksè, sipò akademik ak asistans finansye 
siplemantè pou etidyan ki soti nan zòn defavorize yo, kote anpil ladan yo se premye nan 
fanmi yo ki ale nan inivèsite. Nan istwa 55 ane li, EOP te sèvi plis pase 78,000 etidyan 
epi te evolye pou tounen youn nan pwogram aksè nan kolèj ki pi reyisi nan peyi a.  
  
Prezantasyon State University of New York  
State University of New York se pi gwo sistèm konplè nan edikasyon siperyè nan 
Etazini epi plis pase 95 pousan nan tout Nouyòkè yo ap viv nan yon distans 48 km de 
nenpòt nan 64 fakilte oswa inivèsite SUNY yo. Nan tout sistèm lan, SUNY genyen kat 
sant sante akademik, senk lopital, kat fakilte medikal, de fakilte dantè, yon lekòl dwa, 
sèl inivèsite optometri Eta a, epi li jere yon Laboratwa Nasyonal Depatman Enèji Etazini 
(US Department of Energy National Laboratory) an. An total, SUNY sèvi anviwon 1.3 
milyon etidyan nan tout pòtfèy kou ak pwogram kredi epi ki pa mande kredi, edikasyon 
kontinyèl ak pwogram sansibilizasyon kominotè yo. SUNY an siveye prèske yon ka nan 
rechèch akademik nan New York. Depans pou rechèch yo nan tout sistèm nan te 



prèske 1.1 milya dola nan ane fiskal 2021 an, ki gen ladan gwo kontribisyon nan men 
etidyan ak pwofesè yo. Genyen plis pase twa milyon ansyen etidyan SUNY nan monn 
lan epi youn sou chak twa Nouyòkè ki genyen yon diplòm inivèsitè se yon ansyen 
etidyan SUNY. Pou jwenn plis enfòmasyon sou fason SUNY kreye opòtinite, ale nan 
sitwèb www.suny.edu.  

